ALVARO DAS CASAS

A I LLA DE ONSJS

NOS, Pubricacions Galegas e Imprenta. Rua do Vilar 16.— SANTIAGO




-

» e o

Na entrada da ria de Marin, entre o cabo
de: Udra pol-o Sul e a punta de Cabicastro
a0 Norte, os mapas sinalan duas illas que
protexen a ria eispecialmente contra os tem-
poris dos terceiro e coarto coadrante] son
ailla de Ons e a Oncela, Onceta como se no-
e no Fontan, ouQnza como se di no de
rroteiro (1), Desta, moi pequenn, non me
ocuparei por que a mais estfi deshabitada;
estiven nelm, sei que produz boa herba e ren
mais; nen un arbre. Na illa de Ons, aparte
outras moitas estadas, residin nunha xeira
de dez dias; do 13 ao 23 de Xuno do 1932,
sendo héspede do eisempar e chorado torrei-
ro D. Anton Bruno; gardarei agarimoso sen
nome no recanto mellor das mifas lem-
branzas.

A illa de Ons carez de bibriografia; ape-
nas unha lixeira reprenza nos dizonarios
(0 xeogrifeco de Madoz non lle adica nen
meia dicea de lifias) ¢ mais ren. Rivera e
Vazquez non falan dela (2), moi pouco Mur-
guia, Rodriguez Gonzalez (3) pouco mais fai
que nomealas 0 mesmo que Gallego Armes-
to (4) o mestre Otero Pedrayo, tan compreto
sempre, adicalle uns comentarios casi tele-
grifecos (5); Xurxo Lourenzo adicallos bre-
bisimos (6) ¢ Xodn Carballeira faille uns re-
portaxes no «Pueblo Gallego» mais sen sai-
rese do senso xormalisteco que os motivaba.
Con todo ¢ dos recantos mais atraintes ¢ de
mais fondo intrés do noso pais, e si co-esta
papeleta esperto anceios do seu estudo xeo-
loxeco, histéreco e xeogrifeco com pretos,
penso que xa teflo conquerido dabondo,

(1 +Desde el cabo Trafalgar al puerto de 1a Corufias 193"
paAx, 726,

(M Gula de Galicias-Madrid- 1553,

(3 «Compendio de Geografia Especial de Galicins, 45 4.
cidn. Santiago 1928,

(1) sNovisima Guia deZGaliciar-Santlago-1928.

B «Guia de Galicias-Madrid- Calpe 1926,

() Revista NOS-nims. 124-125,

Por ALvaAro pas Casas

XEOGRAFIA

A illa de Ons ficatendidade N. N. E. a
S. S, W. mais ben entre as puntas da Lanza-
da e Cabicastro. Ten de longura pouco mais
de tres millas, unba na sua largura maor e
oito de boxeo. A sua outura miisema ¢ de
119 metros. A ilia é de propiedade particular
e foi mercada, segiin as midas informazons,
en 300,000 pts,

Conta cun faro de luz fixa, branca,de 3.225
tuxias que se convirlen ao eisterior en

325.000, de sistema de ldstrego en agrupa-
mentos de catro destelos que relampaguexan
en vintecatro segundos, cun seitor de ocui-
tazdn de 5,50; ten corda pra tres horas, con
frotador de mercireo e ldimpada de petroleo
Champs con provisién per ano de seis tone-
ladas (1)

(1) Este furo, reconstruido, nagurdase not192.

No punto meio, ourentado A ria, fica o Cu-
rro (Aremal de los Perres no Fontdn), o pe-
queno embarcadeiro pol-o que se fai todo o
servizo, a taberna, a praia das dornas, o ar-
macén e o casal do dono da illa Don Didio
Riobdo, do xeito das antigas frabecas dos fo-
mentadores cataldns,

A metade N. da illa ¢ probe, pouco habita
da e tristeira; a do Sul rica, fermosa, mdis
habitada e leda: nesta metade fica a ermida
do 5. Xoquin, co sagrado no redor, e a esco-
la istalada na antiga reitoral, con 72 nenos
—dos que asisten 43 ou 44— e 48 adulos.
Desta poboazén escolar xa sabe lér o cin-
coenta por cento; o seu mestre € D, Xaquin
Ferndindez Cambeiro.

A illa ten pra o N. os montes do Centolo
(88 m.), Cerrado, Pendetne ancha, Xovenco,

i

Coba da Vella e Gaiteiro, e os logares do
Centolo (na illa din Centulu) ¢ Cucorno;
conta cunha pequena praia, a de Melide,
frente da que, aos tres cabres, pédese fonde-
iar con 15 metros. Pra o sul ten o logar do
Pereiré e a costa remata nunha lifia rexa-
mentes acantilada que vai dende a punta de
Fedorento 4 de Rego d'Fgoa.

Moran na illa 59 vecifios facendo un total
de 418 habitantes que se xuntan en 64 casas.,
Non hai crego, nen médeco, nen botica; a
escola foi creada no 1923 e abriuse no 1925,

Estrana a riqueza das augas, moitas e in-
mellorabres; eu rexistrei, abondantisemas,
as seguintes fontes: San Ifacio, a Mina, Cu-
corno, Canibeliflos, Gaiteiro, Canexol, Pe-

reird, Cafo, Area do Curre, Centolo, Coba
de Lobe, Pendente alta e Das Cobifas:

As praias principaes son: Melide, Curro,
Area dos Cdns, Canexol e Peréiré ao Leste;
ao Sul Fedorentes e ao W. Canibelifios e
Buraco do Carneiro.

Dende o faro a illa domifiase en todo o seu
conxunto: montanas en abas soaves coas cu-
mes romas, en lombo de cabalo; algins pi-
fieiraes na vertente sul, poucos eucalitos e .
nen un castifieiro, nen un carballo, nen unha
nogueira, nen unha drbre secular. De froita
soiamente as figueiras que se retorcen na
beira das casas e algin limoeiro e laranxal
ala embaixo, no resio do amo. A montana
aparez coberta de fentos, toxos, carpazas,
xestas, margaridas, alecrin e prixel, este en
cantidas imensas. Cheira a tomifo, a herba-
boa, anis, orégao e ruda. Roxean ei-
qui e acola infindas campaifas. Os
¢idos estan a millo (colléitanse de 12
a 15.000 ferrados, de 20 kgs. ferrado)
centeo, patacas, fabas e legumes de
horta con moita abondanza as her-
bifias. A illa abrdnguese nunha olla-
da que conmove e apaixoa: verde-
cente como a Erin das léndas, er-
guelta como un castelo, cinguida de
escumas e salseiros pol-o crebar im-
pofierte das ondas nos cantis es-
grevios; semella uuha nao mitoléxi-
ca a pregar o rosario das jllas do
poente.

Entre todol-os vecifios xuntan 130
cabezas de gando vaciin e duas cen-
tas cincoenta e tantas de cerda; non se olla
nen por casualidade gando de 14, Moitos coe-
los, lebres e perdices, e un soio can: o do
amo. Un promédeo de diicea de galifas por
fogar. Alglins patos; bandas de corbos
que dan conta das colleitas e que os vecifios
tefien de afastar con ledos espantapaxaros e
tamen facendo soar unha roncha ou carra-
ca. Moitas gardufias e londras. Verdecen
moitos € bons loureiros.

Os vecifios moran na illa de aluguer e
pol-a terra tefien de pagar renta ao Sr. Rio-
béo; non teflen ren nen a casa en que mo-
ran, Recollen moi boas colleitas e axidanse
co peixe que abonda moito nestas costas:
mMuxos, cravas, fanecas, crongos, luras, pi-

zaneiras, centolas, precebes, sarrans, mara
gotas, pintos, rabalas, chamizas, praguefas,
buratas, cabalas, xarelos, mixilléns, mario-
las, lorchos, xaxans, e sobre todo pelvos, (1)
Onde mais se pesca € pol-o Centolo, (2)

HISTOREA?

Non sei ren da histérea dailla, Lourenzo
anotou dous castros, e di que n'LriHLu notj-
zas de mdmoas mais que non-as viu; a min
parezmeter ollado unha ao W, drr'% Xoguin,
Descreve un deles, o castelo dos MIONT 08, 40
S. L., cun soio recinto de chan moi incr.nado
€ un antecastroseparado por fondu foso. Este
castro xa o tifia en percebido ua mifa estada,
con anterioridade ao cruceiro Ul va. A
min faldronme tamén de tere topado na illa
machados de pedra que foron levados a
Bueu e hosos, en difrentes terras moi lonxa-
nas do Sagrado,

Cornide di que a Ons e
Insulae deorum de que
fala Ptolomeo. Qutros
fannas dias das dez Ca-
sitérides de gne fala Stra-
bén, e Murguia quer a-
mosirdr que a Ons e a
Aunios de que fala
Plinio.

De restos medioevis
percebin un sartego an-
tropoide, de perto de
dous metros de longo, a
uns oitenta metros da
costa pol-a Leste e aduos
centos S, do embarcadei-
ro, nun lugar que lle din
Laxe do Crego e que é
un penedo que descobre na baixamar. A tra-
dizén di que antigamente a terra adiantaba
ainda ben mais da laxe, e que neste lugar
habia un fermorisimo mosteiro que se esbo-
rrallou «cando os francesess,

Ao N, E, déllase moi ben unha fortificazon
acastelada tipo Wauban, antiga defensa da
ria pol-o N.; unha l¢énda di que por embai-
X0 da sua prataforma de granito sae un ca-

a Oncera son as

(1) Enprego nomes dos pais.

( O meu amigo o buzo Marguez dixome ter visto entre o
Centolo ¢ 0 Camouco, Arbres imensas que supdn dunha especle
de coras,

mifio que, por embaixo do'mar chega 4 costa
de Portonovo, A" ermida € probe e sen
nengun intrés: podé serede comenzos do
séconlo XIX.

Os colonos vellos contan que a illa estivo
deshabitada hastra gde, al4 pol-o 1818 ou 20,
vifieron de Loira tres familias apellidadas
Lopez, Pifieiro e Comesafia que eiqui se es-
tabreceron sen permiso de ninguén. O dono,
que era o marqués de Valadares, cheoou
tempo despois pra botalos f6ra mais en r:'r:vu-
CO estivo que pon-o matasen: os que poidria-
mos chamar fundadores, seus fillos parentés
€ outros confinentias que vifierdn tras deles.
subreyvaronse, e si o fidalgo non perdeu a
vida na revolta foi por que 1la solvou o aba
do aitual vecifio Xosé Lopéz Garcia, que
era home de moito pulo, o que conqueriu
fuxir con ele nunha dorna pra Bueu. Tados
falan na illla desta revoluzén e todos lem-
bran con agarimo a un rapaz—fillo ou neto

do marqués— que eiqui veu de cazata anos
despois nunha nao luxosisima
A HABITAZON

O dono ten divididos aos vecifios en duas
castes asegin a casa que tefien e a renda
que pagau. 0s mais antigos e ricos labouran
uns cincuenta ferrados e ocupan uu casai,
0s mais probes, fillos que se foron emanci-
pando por casoric os mais deles, labouran de
15 a 20 ferrados e ocupan unha casela, Ca-
saes so010 hai trinta e dous, como habitazdén,
sSon 0S menos intresantes,

Todal-as casas son de pranta reitangular

de piso baixo con chan terreo; tefien o tella-
do a ddas vertentes que desaugan nas facia-
nas longas, As mais probes 6llanse ao N, e
a0 Sul as mais ricas, Non tefien pateos, cu-
rros nen sebes ou valados que as garden; as
mais delas pechan con tarabelo e sen chave.
A unha beira tefién o pendello onde se gar-
da o carro de bois (sempre os levan xungui-
dos pol-o pescozo), as petas, os arados, e1c. a
lefla € maits a herba.

As casas son feitas de cachotes e tefien
0 madeiramen de pifleiro; soio tefien xane-
las na faciana princepal na que se abren
duas portas adinteladas, de hoco pequeno,
con duas follas facendo cancela: entre as
porias ollase unha xanela pequeniia. Unha
porta abre pra a cocifia e outra pra o Jormi-
dorio; entr-elas, baixe a Xénela, acostumaa

habere un banco de pedra. Apenas tefien
cristas, nen tefen chemineia. Rente da casa
€sla a corte pra a faceada cun apartamento
que ¢ o cortello dos cochos,

A cocifia é escurisima e ten unha lareira
de pouco mais de meio metro por un € meio
pista a unha outura de mais meia vara,
Rente, no mesmo nivel, fica o forno, e perto
dele 0 muifio de man, de pedra grd, cun dia-
metro de 50 a 60 cms. Non fallan nunca a
artesa, un pequeno banco chamado tallo e un
alzadeiro probisemo,

O resto da casa, sen comunicazén interior,
¢ dormidorio, xeéralmente de dous leitos nos
que se arranxan todos durmindo xuntos a
dous, a tres e a catro, O que ¢ carpinteiro

il

eiqui traballa, o que € marifieiro eiqui gar.
da a vela, e as redes, e os toletes, e os estro-
bos, e os remos. Nas casas millores tefien
algins retratos dependurados das paredes.
As roupas gdardannas dependuradas dun pau
horizontal que pende do teito. No faiado
gdrdanse as patacas e o cosco ou folla de
millo pra botar no cortello, O grau gardano
no piorno (nas casas boas) que esta pertifio
do casal i é de pedra ¢ madeira. Nalguhas
Ccasus tefien xenas ou cabras, Estruman con
toxo e golfeiros ou algas. Aluméunse con
candis de petrdleo,

As casetas dan unha impresién probisima:
dous ou tres pratos, unha tixola, uns trébe-
des, a alcuza do 6leo, unha farrapeira pra
cada leito, colchéns de follo, roupas das
mais cativas ¢ mengin adorno, mais todo mci
limpo, Estrana non ollar santos
nen imaxes relixiosas; na porta
da cocifin, ao eisterior, tefien cra-
vada unha cruz de pau contru as
meigas, e mais ren; s veces un
rosario vello no testeiro do leito
que ven se olla non foi usado
fai anos,

A XENTE

Os tipos mais populares da illa
son: o Calvino, o Marina, o Pisa-
Can, 0 Moz ue ire, o Gabildn, o Ri-
pote, o Tupi, o Galleta, o Baran-
das, o Merdé, o Carroucho, o
Chuchoona, o Featos, o Cochare-
15, o Chalanas, o Vello, o Colon,
0 Serrdn, 0 Pinche, o Crego, o Duque, o
Gato, o Pisito, o Caxote ¢ o Pareja, Casi
todol os homes, vellos, mozos e cativos, te-
fien un alcume, A muller non o ten ende-
xamais,

Os nenos teflen conta do gando e axudan
A0S pais na pesca e nos traballos da terra.
Non cantan nen xogan: son trisfeiros de seu,
De mozos gostan uns namoros breves, cala-
dos e castos, xeralmentes entre parentes
moi proisimos. Os solteiros van de mozas
xoeves, sibados e domingos e casan entre
os 18 ¢ 0s 25 anos; as mulleres casan entre
os 15 e 0s 22 anos i ¢ rarisemo que tefdn fi-
Hos de solteiras, Podera darse un caso en
moilos anos,

O tipo mais fecuente € outo, magro, esbel-
to, belo, mouro, de ollos pretos e brilantes,
de boca grande e sensual, de cabelo como

_acibache. Non se topan xentes loiras, nen

grosas, nen canas,

Son tristeiros, pechos en si, receosos, des-
confiados. Pra un forasteiro e moi diflculto-
S0 trabar conversa con estas xentes, As mu-
lleres son de eistraordinaria suspicaza, e
visten sempre de preto ou cOres escurus,
cun pano na cabeza que ennudan na nuca
ou sobre a testa, Traballan na terra de sol a
sol, déitanse moi cedo e soio os domingos
festexan facendo unha miga de conversa na
taberna.

Os homes érgense con noite ¢ saen ao mar,
voitan de pesca ao meio dia; xanian unha
caldeirada ¢ vanse a la-

ta dividese en catro partes que se chaman
cartdus. Riobdo, que monopoliza a compra
do polvo, merca por dia € paga por seman:
tantas cubetas, tuntos cartons € Lantos meios
cartons.

Os vecifos de Ons son moi pacifecos e
poucas veces pelexan; cando berran cha
manse: castron, cabalo, cadela corrida, pu-
tafieiro, xena e cheirdn. Son moi hons mari-
fieiros. Adivinan o mal tempo por que ¢can-
tan as gaivotas por riba dos pedras, porgue
08§ rafacls ou estrelas de mar saen a tomai
g sol ¢ purgue os merlos cantan nas silvei-
ras, pois sicantan nos penedos ¢ sinal de
DO 1em po.

00 Mol PoNco reliXnsos; apenas rezan:

s010 0s vellos alzunha veeada botan unha

bourar na terra; cean un
ha cunca de caldo e déi-
tanse. Cunha hora de
noite nigen fica erguido
na illa.

A maor riqueza do mar
€ o polvo ou puipo que
pillan de tres xeitos,
sempre con dorna:  vis-
fa cando fica enribadas
penedas na baixamar, i-
enton collese un larguei-
ro de pino no que vai
unha brinca grosa gue o
apai. a0 estar o polvo
pastando nos mexillaons;
d lifia mtando un caran-
quexo ao cabo dunha li-
fia e turrando cando o polvo esta ben enire
tido a comer ledamento no caranquexo: a
lifia leva de peso unba pedra redouda que
se chama rafa; e ao bickeiro, ou szxa unha
vara de madeira que remata nunha de ferro
dunha vara de longa, torcida na punta en
xeito de gancho, co-a que se furga entre as
penedas, no nifio do polvo, hasira arrincar
con ele,

Por ano os pescadores de Ons pillan uns
80.000 quilos de polvo; nun dia tefien collido
a 1.500 quilos, e algins polvos de quince qui-
los e mais de metro e meio de longura, A me-
dida pra a venda € a cubeta, que leva uns 6
quilos e Riobdo paga por ela a 3 pts, A cube-

1]’ \l'ﬂ

orazdn #ao deitarse. Non se apuran por bau
tizar aos nenos. Visttan aos agomzantes e
chéranos, pro minguén reza por eles. Unha
vegada por ano van en romeiria a Bueu e
con esto hican satisteitas as suas obrigas pie-
dosas. Na diada dos mortos enareian e alu-
mean as campas pro moguen nca rente
delas,

SUPERSTIZONS

Dou por certo que este ¢ un dos recantos
galegos onde mais supertizons perviven,

Non se topa muller que non leve un dente
de alle consigo, contra 0 mul de ollo. Ao que

ten unha man desartellada fan que a pouse
no chan e lle pase por enriba dela unha me-
lliza, mais sin o tocar, As prefiadas, pra que
desocupen logo e ben, bérranlle, bdtenlle, e
pofienile na testa un sombreiro ou pucho de
home, Pra curar a eirisipela, lavan a facia-
na con sungue de cresta de gal na. Pra tirar
unb.a b&iruga espichan unha babosa e déi-
xana sceciar enriba Jda berrug:a, mais nun ano
0 doei te non Jebe pasar por onde foi topada
a babusa que o curou. Cando un neno se pon
doeute, embaddrnano todo de dleo. Cando
a un se lle creba un bruzo on unha perna,
despois de recomposto pol-o curandeiro dan-
lle a usma que € unha masa composta de
xufre, brey, sebo, oleo e avgardente. As pa-
tis vrebadas Jos animads entablifiannas con
ligue ra, oulra ma.leira non

pau de Pl

presta. Coran a dor das moas fumando ou
tamen faCcendo buchos de petrdleo, e si a dor
non resde pofien na moa podre un grau de
sal ou de sucre ou tamen unha cabeza de
misto. Pra a dor de cabeza pofien na fronte
cataprasmas de allo machacado cun sal ou
patacas cruas mondadas,

Cando entre moitos que pescan un non
pilla ren, este xidlga que ten a sua dorna
enmeigada i-entdn vae de noite 4 praiaa
bareala cunha xesta hastra que se cansa.
Acontecen fai pouco que ninguén na illa
pescabn; algidns vecifios foron a Vigo, e
trouxeron un bruxo que lle chaman o Mexi-
i6n e hxeron que el lles barease con xests
todal-as dornas.

Cando nunh: familix un pilla 0 mal de ollo
queiman na casa Xionllo, herba boa ou cal-

_Queira outra pranta cheirenta, posta nunha

tella nova, virxen, recén saida do- forno.

‘Siun lle ten a outro mala lei vai a Beluso e
trae un sapo, e ponlle na boca un anaco de

roupa do malquerido; namentras o sapo tefia
a tea na boca, o vecifio odiado anda sempre
doente,

Cando ollan Iiz no camposanto € segura
unha morte nailla. Endexamais pofien méns
nun cadabre e soio con ollalo fuméganse con
herbas cheirentas, ao chegar ao fogar. Nen
pasan con noite rente do camposanto e ain-
da con dia, procuran non pasar perto dele e
non-o cruzan nunca,

Na illa —onde non hai parvos, nen tolos,
nen cegos, nen sifiliticos— abondan as fe-
bres gdstrecas, as eirisipelas, as escréfulas
e a lepra. (1) Esta terribel doenza coi-

dan que se cura pasando
a man dun agofiizante
pol-a fronte do doente;
maxinddevos, pois, o eis-
" peitacro dunha caseta on-
de alguél esta a morrer:
0s carpidos dos parentes
: aflitos, os doentes arrem-
puxdndose pra coller ain-
da con quentura a man
do agofizante, outros
que fuxen pra que non 0s
“sorprenda a visionda
" morte, os cativos a laiar-
“se baixo do pendello.....

Todos, mais ou menos, olluron a Compa-
Na mais ninguén quer descrebila. Indo a
X€nte en grupos soio un a pode ollar e os
aulros soio no caso de que 0 que estd a vela
lles togque, Acontecéualle ao fillo de Murceli-
fa Vidal que indoeo a sua abéa esta via a
aparizén mais o rapaz non daba ollsla; a ve-
la enton pisdulle un pé, e ao estabrecerse o
contaito o rapaz viu tamén.

A vecifia Ramona Dominguez Solla, de
67 anos, contéume que sendo o seu pai rapa-
zote vila unha noite de espadelar no liflo e
traguia o espadaleiro na man; saiulle ao en-
contro un mico que meténdoselle entre as

— " "

(1) Véxane o curioso estudo do Dr. Gultdin chruu «Eatndo

actual de la lepra en Galicias -Santiago 1904,

pernas nm;m delxnp.t adiantar: ele batmlle
cuespadalﬂrn hastra que o crebou, mais o
micomon fuxia e cada vegada daba mais na
sua t¢ima, Chegou a ter moito medo, Co-,
menzou a berrar e o seor Pedro que o esw:-
tou dixolle: ¢ o trasno, dille Xesis. pra que
escorrente, Omnzu dlxu Xesus tres vega-
das e o mu,o,hscuu como un foguete.

Outro vecifio, Fuco Otero, sempre que
chegaba 4 casa lupaba na porta un Lrasno
que tifla posto, un. pucho de moitos cores,
Andando, o tempo ao trasno diulle por en-

trar no casal e brincar no leito doseor Fuco,
Unha noite andaba a pelexar co trasno, que,
non 0 deixaba durmir e na loita pilliulle o

pucho. O trasno entén rompeu a chorar e
axoellado pediulle que lle devoltase o pucho.
Déucho —asegurau o vello— sié que non
me montas mais; noutro caso quéimo-o.
O trasno xurou deixalo en paz, foille devol-
to 0 pucho e non apareceu mais Co-as suas
brincadeiras.

Unha serdan meu amigo o torreiro propu-
xome que fésemos saber da pencira. Aceitei
gostoso; ceamos e, Xa con noite andada, fu-
mos os dous 4 caseta da Marcelifia pra que
nol-a botase, Costéunos o seu por que a mu-
ller non queria abrir, estaban xa deitados
vella ¢ nena nun leito e no outro a filla e
mais o0 home. A vella receaba de min con
medo de que fose con bulras, muais a final,
colleu a peneira, suxetéuna no bico dunhas
tesouras abertas, puxo nela un dedal e un
pente, ordendume que maxinara no que gos-
taba saber advertindome que si a pencira
viraba era proba afirmativa, rezou uon sei
qué (non foi posibel que m-o dixese) e logo
dixo en voz outa: Pevweira, pol-a grasua de
Deus eda Virxe Maria virame a cara pra
Don Alvaro. E a peneira viréu rapida-
mentes,

LENDAS E CONTOS

«Unha yez Deus —céntame a cativa de
sete anos Delorifas Mendez— estaba aga-
chado na beira dun camifio. Pasou un carre-
teiro ¢ Deus dixolle: quéresme levar? Mms
o carreteiro respondeulle que non. Pois has
andar sempre soio, dixolle Deus. Pasou ou-
tro, Deus pediulle se 0 levaba no carro, ¢ o

9

carreteiro dixolle que si Deus énton asegu-
rou: pois este ano teras moito niillo, E o ca-
rreteiro colleu a mellor colleita, arranxou a
caseta, e fixose un dos mais ricos da illas,

O mozo de dazaoilg anos Lelo Blanco con-
téume este outro sucedido;

«Eiqui habia un rapaz que 1odol-os dias
it a0, monte co gando, Unha :erdn vin que
por embaixo dunha laxc saille vnha cobra,
mais tanto lle gosiou que e diu miguilas do
sey pan. Fixéronse amigos € 1odol-os dias
xantaban o pancino Xuntes, ¢ 014147 Xi oa-
ba co-a cobia ¢ agarimaba vela. O nmozo foi
a0 servizo e cando voliou o primeno gue fi-
x0 foi correr a0 monte pra ollir a sua co bri-
fia: chegou ald, asubiou como costum#ba ou-
trora, € saiu a4 cubra, mais tan longa, 1an
longa e tan grosa, qué o mozo colleu medo,
A cobra non recofieceu 4o rapaz, botbuse a
ele, ensarilléuno e matduno. Mais cando o
tifia morto reparou nele, reconocéuno e afli-
ta botduse ao mar e morreu afogada.»

Outro mozo —e sinto en verdada non lem-
brar o scu nome— contéume que no buraco
dos mouros gardase moilo oure ¢ pedraria.
Moitos vecifios teimaron procuralo e ula fo-
ron cabar seméans enlenras, mais cando
adiantaban un pouco no seu waballo por
embaixo da terra, upagabauselle os lumes:
é porquc dentro moran os trasnos da illa que
sopran todal-as luces cando +e xulgan desco-
bertos. Nesta coba—dixome avella de 65anos
Ramona Dominguez— a mifia nora que an-
daba co seu gando a pacur viu un crego to-
do reve:tido cun basidén na ¢ an; a mifila ne-
ra tremcu ¢ berrou pol-o se¢u pai toda arre-
piada, ¢ o pai dixolle: non tehas medo nufa
filla que ¢ un encanto.

O vecino de 75 anos Xosé Lépez Garcia
contéume que estando de soldado na Alnca
soupo que un marificiro da Arousa escoitou
a un mouro falar de tesouros; achegduse a
ele ¢ 0 mouro dixolle en scgredo que na 1lla
de Ous ha®bia umha fonte chea de cara oli-
flos Je ovr .. Cando volton compride, o ma-
rifieiro aporveitou unha mahan que voltaba
de pescar jra facer recalada na illa, e pro-
curou a fonte. Encontréuna no logar mes-
mo que o mouro Jdixera, Entér foia Arou-
sa, fretou unhaldorna ben comprida ede noi-

‘te voltou pra enchela de caracolifios: colléu

nos a mangados, eialles soprando un por
un, i encheu 2 dorna de ouro facéndose mi-
llonario.

David Oiero, de 60 anos, via unha raifa
penteindose na fonte do Gaiteiro: cobriase
cunha capa de prata, tifia na testa unha croa
de brilartes e o peunte relocialle como si fose
de vidro.

Estando no Marroces Bieito Pificiro falou
cun mouro que, ao decalarse de onde era
nado, dixolle que en Ous habia moitos te-
souros. Ao voltar o Bivito correu toda a illa
mais non topou ren,

Cando saia de palicar ¢o a moza Pepifio
Vidal, de vintesete anos, vin a Compafa que
lle acenaba co-a man.

O fillo Jde Ramona Dominguez Solla an-
dando a pescar pol-o Centolo choutou a te-

rra pra coller unha pedra coa que fondear a
dorna, ¢ nua burato que hai por embaixo do
castelo viu un boi moi grande cunhas cornas
moil longuisimas, que ao soprar facia moito
tronido, O rapaz tal medo colleu que se bo-
tow a0 mar e por bea pouco non afoga.

XANTARES

Os xantares, mais enxebres na illa son:

. A compola. Bdtense ovos, botase galleta
de pantrigo picada da que se merca en Bueu,
farifia, sucre, cravo, comifio, canelay pe-
menta e oulras especias, unha cebola picada
con prixel e toucifo_en rustrido e mais un
pouco de nébeda. Pense lodo nunha caldere-
tp € meétese no forno a cocer ben, co forno

Sep. de NOS

ben quente, hastra que fique duro. Logo cor-

tase como si fose pan. Soiamente se xanta -

no Antroido e na Pdscoa,

Filléas. Batense hovos moi batidos e béta-
sélles auga e farifia triga. Derrétese toucifio
na tixola e cando estd a tixola disposta van-
se botando culleradas da masa feita que se
chama u/moado, e fanse como tortillas que
logo se espolvorean de sucre. Xdntanse ca-
da mafdn no almorzo.

Bandullo. Ponse a salar o bandullo do
porco e logo, no Antréido, énchese de al-
moada de compota moi cargada de hovos,
métese no forno e déixase cocer hastra que
fique como un queixo. Xdntase cortado as
rebanadas, € gosta tanto que na illa din:

o peres-peres e mail o bandullo,
fan unha festa no cabo do mundo.

AS FESTAS

Na illa as xentes son pouco festeiras: na
verdade festas non fan mais que unhaiéa
de Bueun. Mozos e mozas, vellos ¢ vellas,
son Junha itristura inmensa: falan pouco,
visien de escuro, apenas cantan ¢ cando o
fan Janlle ds cantigas un deixo de infinda
melanconia, Sdbense por herenza leprosos,
surofien Xa de nenos a sua morte ¢ co-esta
preovupazon pusan os anos, Non gostan de
sulre enlexamais da illa, na que por oulra
se xulzan probes, mugoados, encheitos de
Ludal we infelicidds mais por enriba de todo
pensan —como no conto de Romero Blanco
encol de Lidén— que como Ons non hai na-
da. Os mesmos namoros pasannos rapida-
mente e cunha castidade sen egoal, Acostu-
man decir que dos biguifios saen os fillifios,
e nen un beixo se dan; a moza ten de ire ao
casorio hastra no pensamento virxen.

Merez destacarse, como a mais leda da
illa, a festa da Pascoa,

De mafian, no abrente, en cada fogar
ponse¢ a mesa, con manteis brancos e moito
comestibre de compota, galletifia, porco,
figos, galifias ¢ mais resoleos e vifios; no
resto do ano soio beben auga. A mesa fica
posta hastra o solpor. )

Despois do meiodia van chegando os com-
padres e non falla nengiln pois seria grande

ofensa pra a casa. O compadre trae un pano
branco collido pol-as catro puntas e garda-
do nele un roscédn pra o ahllado, e sendén un
bolo de pantrigo. Eutrega o roscén e pasa &
cocifia: se o afillado ¢ moi cativo e non pode
coller o presente, este fica posto na mesa.
Séntase a ela o compadre e come e bebe de
todo o que haxa, na compafa da familia que
lle dd conversa mails non xanta con ele,
O orgulo da casa €, ao chegar a noitifia, ter
os manteis todos pingados de vifio.

De noite faise a festa na taberna: os mo-
z0s beben e ofrecen viflo 4s rapazas que non
aceitan, mais na galanteire disputa deixan
suxarse de vifio pra amostrar na saida como
foron tentadds insistentemente a beber.

RELAZONS XOCOSAS

Soiamentes puiden recoller estas tres;

Lourencifio poucas barbas,

grandisemo belloqueiro,

non che acorda cando fumos

a redor daquel palleiro,

e no muifio no inverno

caimos peito con peito?

Pois seor Alcalde

o conto non tivo remedeo

POIS Sacamos un neno

grande como un becerro.

+ %

Elas eran tres comadres
en un barrio todas trés;
fixeron unha empanada
para ire ao San Andrés,
Unha xuntou trinta ovos,
outra xuntou trinta e tres.
Ala pol-a media noite
veu 0 marido outra vez
e pau nunha e pau na outra
e pau en todal-as tres,

Hai bo baile en Esteiro
mzis ce neboeiro
non Se mira o sol,
Dixo o zapateiro
que ¢ torto dun ollo

Sep. de NOS

e coxo dos pés:
quen por cinco cartos
non baila hastra as dez?

CANZONEIRO

1

o)

Ténome de ir a la Habana
co-as intenzdns Jde volver,
e si te alcontro casada

o sangue che hei de beber,

Marica berrou co xenro
na carballeira de embaixo
porque lle picou un toxo
que levaba no refaixo.

Al s1 bebin si bebin pol o xerro,

ai si bebin si bebin fixen ben;

ai si bebin si bebin pol-o xerro

era de noite e non me viu ninguén.

Pra un abonda cun pau

pra dous traio unha navalla,
para catro valenténs

traio un revolver na faixa.

Todo o mal que me fixeches
has de m-o ter que pagar:
nin m-hei de casar contigo
nin ch-hei de deixar casar,

Ofrecicheme unha tunda
choqueiro de Redondela,
ofrecicheme unha tunda
e agora vefio por ela.

Mérrome pol-a peneira,
morrome por peneirar,

morrome qor ter amores
na oatra banda do mar.

As esfolladas do millo v
non dan porveito a ninguén;

mifia muller foi a ela ;

i-esfolldrona tamén.

Agora que me puxeches
con@ barriga redonda

ou has de casar conmigo
ou m-has de pagar a honra,

Eu pasei por Camarifias
por Camarifias cantando;
as nenas de Camarifias
quedan no rio lavando,

Ao pasar as illas de Ons
acordacheme menifia,
agora que van pasadas
coma si nunca che vira,

Desafio, desafio
desafio de navalla:
nunca fun a desafio
contigo cara labada.

Catorce voltas fixemos
para montar o Centulo,
e quixo a Virxe do Carmen
que vifiésemos pra o Curro.

() dia de San Manoel
hei de estrenar un vestido
do color do caravel.

Pica canteirifio pica, -
pica na pedra midda,
pica na muller allea
que outro picari na tua.

Como che vat en Cambados
co-as tuas cambadesas,

que eu tamén vou a Noalla
co-as mifias noallesas.

Vai dehi pernas de cabra,
pantorrillas de carneiro;
si queres falar conmigo
busca hanza primeiro.

Ainda onte fun 4 feira
por mandato de teu pai
e vendin por vinte pesos
4 porca de tua nai,

Bailador que andas bailando
sacude ben os calzéns,

que parece que traes neles
un ferrado de abelléns,

Adios a mifia menifa
tocadora do pandeiro,

)

My

oy T

€545 SOn as mazarocas
que me traes do fiadeiro.

Eu andar ando co gando
a herba non 1la comiun,
agora fanma pagar
magoadifia de min!

Pol-o mar de Redondela,
pol-o0 mar embaixo vai
quen no corazon me leva.

O loureiro da Portela
ten a folla revirada,
que lla revirou o vento
unha noite de xiada,

Ainda new me fas «al;
CO-0 tua sabedura;

S UCTavVOoSs uo ficoesitd
xa llos din & feriacura
e noite fumos ae Fan

unha memfa e mins eu:
e¢la non sabia nads;
todo o traballo foi meu

\ vara de S, Xosé

todol-08 aros frolece.

Viva S, Xosé bendito

que € un sanuifilo que o merece.

Quen me dera voar tan alto
como a estrela do norte,

para ver o quc - pasa
en Sta. Uxia 't noite.
Eu ben cho ¢« n menifia,
eu ben te deso o fled,
dixente que <. asado,
agora que ¢ arei,
Ando tras du | rco negro
gue no corr. ! non parece;
ese que ron ~hi
&l no ronca parece,
O meu amor Jue ha de ser
ainda non veu ¢4 hoxe.
—Si ha vir ; \ non tarda
que ten o Cam (o lonxe.
Este ano h. 1o millo,
casamentos ;v ha de haber;
hase de ca- fame
con a gana - . omer,
O paxaro « chove
mete o rabo 1o silveira;
asi fai a b Za
cando non I Suen a queira.
O wifio e mail o silveira,
Deus o dea, 1 ous o dea
para os m: s solteiros.
Para aque! que quero en,
mifa vifia v madal...
para aquc| quero eu
Xa non m: ¢s de nada,
Para que 1Sel en,
solteirina staba:
falaba co: 11 queria
e ninguén - decia nada.
O carave! ©11 ‘o nace
chamanlic cnravelifio;
tamén a= "1, dos cregos
chamanl's . a1 sefior tio.
Curazén alumiado
dime quen ' alumion.
—-Unha 100 Je ouince anos,
a dazase - . chegou,

41

42

47

Pasei pol-a tua porta i
pedin auga e non m-a deches;
cando pases pol-a mifa

farei o que ti fixeches,

O loureiro cando nace

na punta ten un enredo;

o galdn cando namora
nunca ten os ollos quedos,

O pandeiro estd furado
pol-a esquinifia de enriba;
o galin cando é de noite
anda por perder a vida.

Unha noite no muifio
unha noite non € nada,
unha semanifia enteira
esa si que ¢ muifada.

Estas mocifias de agora
son poucas ¢ bailan ben;
en tendo unha saia nova

- xa non falan a ninguén.

Esta mifla pandereta
ten 0 aro de sangoifo;
técana na Ribadavia
responde no Carballifo.

Carreira xa ten a sona,
Carreira xa a sona ten,
Carreira xa ten a sona
de cantur ¢ batlar ben,

Chamdcheme morenifia,
chamiacheme moreneira,
chamacheme morenifia,
i-eche do sol que me queima.

Mifia nai por me casar
ofrecéume bois ¢ vacas,
dende que me viu casado
déume unha cunca de papas.

Eu tirei unha laranxa
de Marin a Portonovo,
dentro daquela laranxa
ia 0 meu cornzon todo,

A carreteira do Faro

non a pasean chavales,
= T 77 ’'paséana marifieiros,
pilotos e capitanes,

49  Maria, mifia Maria,
Maria non tefio outra;
unha mafan de xiada
mandéina lavar a roupa.

50 Mina terra, mifia terra,
terra donde m-eu criej,
terrifia que quero tanto,
figucirifias que eu prantei.

51 A tua honra menifia
xa pasou a Redundela;
si ma pagas a difeiro
eu che direi quen a leva.

bétalle retama verde,
bétalle verde retama.

96 Pasas por min e non falas,
lévalo de fantasia,
ti pensas que me dds pena
e ainda me dds alegria.

57 Unha vella dixo a outra
pol-o burato da porta:
ti goberna a tda vida
que a mifia nada che importa.

58  Aluméame laceiro,
luceirifio de fortuna,
aluméame luceiro
€n canto non ven a lda.

59 A lia vai encoberta

32 Ergue o sombreiro pra enriba

que che quero ver a cara,
si non eres do meu gusto
anda, viite enhoramala.

33 Achégate ben a ela,
bétalle o bruzo por riba,
que ha ce ser a tua dona
COmo a nuga vat pra riba.

54 O pandeiro estd furado,
ben furado e colle vento,
0 galdn cando ¢ de noite

non vai por perder o tempo.

55 A uia port: menifa
a tua porta ten lama,

ela se descobrira:
anque tefas amor firme
non lle contes a verda,

ol Pasei pol-a tia porta
tflas as bolas no forno:
a ladra da tda nai
metéume un pau por un ollo,

6l 51 queres o desafio
mociia Jdo pano ao curro,
sl queres o desafio
heicho de dar ben seguro.

62 Eu non qucro desafio

con ningun Jda taa fia
quéroche decir palabra
que saia sempre por riba.

Un home de tantas rendas,
despois de tanto saber
que n-ha de traguer consigo
os avios de encender.

Moza que te estdas penteando
debaixo dun laranxeiro,
achanza ben os cabelos

e pende ben o carreiro.

O zapato quer’'a media,

a media quer o zapato;

a meniia que é bonita
tamen quer un mozo goapo,

Canta U, cantarei eu,
irémolos dous cantando:
cante quen Livere amores
que os nosos vanse acabando.
Dicen qne non tefio renda
para lle pagar ao Estado,

no pueblo de Sta, Uxia

tefio un salgueiro prantado.

Eu non vou mais a Carreira,
a Carreira non vou mais
que Se pican as areias

0S AMOres mMoito mais,

Corrubedo non ten auga,

se non ten eu lla darei:
co-as bagoas dos meus ollos
Corrubedo regarei.

Unha vella nun corral

dun cuesco matou un polo,
e si se descoida un pouco
mata galifias e todo,

Mifia nai e mail-a tua
foron a unha romeiria;
a mifia vifia borracha,
a tua xa non se tifia.

Eu arriméime a un loureiro
por saber si era calado,

o loureiro e paroléiro

todo trae emparolado.

Eiqui nenas, eiqui nenas

arredor do meusombreiro: =
héivos de casar a todas
que tefio moito difieiro,

Pol-a mifa porta pasa
un regueiro de auga fria,
paralle day de beber

aos amores de algun dia,

Mocifias que.o tendes, dai;

eu cando nom tifa dei; 1337
agora tefio e non dou; i ol
cando non tiver darei.

-
=" "

Dame unha pitiga de vifio e
para mollar a parganta, te, -
para cantar €omo a rula,
veras como a rula canta.

Canta rula, canta rula,
canta rula no teu souto;
que € o que estds esperando
pol-o que ten na man outro,

A tua porta menifia
sementei o azafran,
tamén sementei amores,
non sei si me nacerdn,

Algiin dia por te ver
abrin portas e ventanas,
agora por te non ver
todal-as tefio pechadas.

Eu caséime por un ano
por saber que vida era,
a vida non era mala...
solteirifia quen me deral

Do teu corazén ao men
vai unha longa cadea,
toda chea de sospiros,
branca com'unha azuzena,

Adeus Smm Uﬁa hermosa.
a popa te vou virandoe:
a safda serd boa,

a volta Deus sabe cando.

Adeus as illas de Ons

con ventanas e vidreiras,
non me pesa de mais nada
sendn das mozas solteiras.

Héime de casar en Loira,
que ¢ terra de moito pan;
o forno da mifia sogra
bota silvas pol-o vran,

Manoela, Manoela,
Manoela do piorno,
dime o millo que colleches
eu ben cho levo por conto.

Abreme a porta Maria,
dbreme a tua cancela,
bétame 4 filla pra fora
que quero falar con ela.

Eres negra com-o pote,
branca como a parromeira,
se non te casas de noite
de dia n-hai quen te queira,

Unha vella moi ben vella
mais vella que o meu chapeu,
tratdronlle o casamento,
levantou as mans ao ceo.

Non te quero mifia vida
non te quero-agora mais,
que xa te botei no olvido
onde botei as demais.

Eu cantar cantaba ben,
a garganta non m-axuda,
héina de mandar untar
cunha laranxa madura.

Digamo vosté sefiora,
digao vosté sefiorifia:
unha besta ben ferrada
cantos cravos necesita,

Adeus mifia queridifa,

o meilor xa cho levei;

se non qués casar comigo
ainda cho estimarei.

93

De Xoellos vou ao fundo;
por causa dunha menifia

- you hastra o cabo do mundo.

Para outros vas ao fundo,
para min andas nadando,
o ben querer dunha moza
anda no comer do caldo.

Morenifia como a menta;
non g€l que ten a morena
que 3 todo o mundo contéenta,

Toda a noite pesca, pesca,
sen coller peixe no mar,
ald pol-a media noite

vin un peixe a rebrilar,

i

A sardifia pequenifia
como brinca no panel,
pequenifia ¢ ben feitina
esi quer ser a muller,

Carreteirifio das uvas
lévame no carro, leva;
comerémolas maduras.

Carreira era bunitifia
por onde lle daba o sol,
e por onde non lle daba
era da mesma color.

Pol-a ribeira de Vigo
moito ¢koraba mi madre
cando me dixo: adeus fillo.

Veleiqui todal-as cintigas que puiden re-
coller na mifia xeira; percébese axifia, na
intenzén erdteca das unhas, na alusidn a
froitos que non se ddn na illa das outras,
que as mais delas son importadas rexistran-

S i i

copras son cantadas a son de pandeiro, cun
deixo pousado e melancéneco difrente das
pandeiradas habituas,

Ficades cunha ideia de como ¢é ailla de
Ons? Que a podades confirmar desexo e que

dose no canzoeiro de outros e moi difrentes
logares galegos. Curioso é notar tamén co-
mo nestas cantigas abondan os castelanismos
feito estrano nun logar, como a illa, onde se
fala o idioma patreo cunha limpeza mara-
viosa. Tefio de sinalar tamén que todal-as

— e —

da confirmazén vos fique, de por vida, esta
lembranza agarimosa, esta saudade infinda
que vai sempre comigo dende que tiven a
sorte de mourar uns dias na illa mais fermo-
sa e cativante do munde,

* Pancho de Rdbade (Teatro).

O Outro (Teatro).

3 Conversas (Teatro).

A morte de Lord Staiiler (Teatro).

Sulco e Vento (versos).
Xornadas de Bastian Albor.
Escolma de Céntigas.

, Verbas aos mozos galegos.

| Diario de unha viaxe de nazonalistas: Galeuzca.




	Illa de Ons_Alvado de las Casas_001.pdf
	Illa de Ons_Alvado de las Casas_005.pdf
	Illa de Ons_Alvado de las Casas_006.pdf
	Illa de Ons_Alvado de las Casas_007.pdf
	Illa de Ons_Alvado de las Casas_008.pdf
	Illa de Ons_Alvado de las Casas_009.pdf
	Illa de Ons_Alvado de las Casas_010.pdf
	Illa de Ons_Alvado de las Casas_011.pdf
	Illa de Ons_Alvado de las Casas_012.pdf
	Illa de Ons_Alvado de las Casas_013.pdf
	Illa de Ons_Alvado de las Casas_014.pdf
	Illa de Ons_Alvado de las Casas_015.pdf
	Illa de Ons_Alvado de las Casas_016.pdf
	Illa de Ons_Alvado de las Casas_017.pdf
	Illa de Ons_Alvado de las Casas_018.pdf
	Illa de Ons_Alvado de las Casas_019.pdf
	Illa de Ons_Alvado de las Casas_020.pdf
	Illa de Ons_Alvado de las Casas_021.pdf
	Illa de Ons_Alvado de las Casas_024.pdf

